
24. mai eru 90 ár liðin, síðani 
fyrsti Sosialurin kom út. Í hesari 
greinarøð leita vit aftur til gomul 

bløð og finna fram ymiskt 
áhugavert tilfar

2007:

Politikarar 
eru klovnar
- Um Føroya Løg- ting ikki 
samtykkir Kyoto-sáttmálan,

so vil eg í stuttum siga, at 
tað er enn einaferð prógvað,

at Føroyar verða stýrdar 
av nøkrum ábyrgdarleysum 
klovnum, sigur Bogi Hansen, 
professari í havfrøði

Sosialurin 19. januar 2007

Ejendomsvækst 
stendur seg væl
Tað gongur væl hjá 
Ejendomsvækst A/S, sum 
Eik eigur ein part av. Børsen 
skrivar, at Ejendomsvækst er 
millum tey størstu á sínum 
øki í Danmark nú.

Ejendomsvækst hevur 
keypt fastogn í Týsklandi 
og Svøríki fyri 1,7 mia kr., 
og ársumsetningurin av 
fastogn verður umleið 3,5 
mia kr. Hetta ber í sær, at 
Ejendomsvækst helst fer at 
standa sum størsti útbjóðari 
av sonevndum íløguognum í 
Danmark, skrivar Børsen.

Ejendomsvækst A/S er eitt 
felag, sum bjóðar íleggjarum 
á ymsan hátt at seta pening í 
fastogn í fleiri londum.

Eingin grundlóg 
á nýggjárinum

SOSIALURIN 2001

Formaðurin í Grundlógarnevndini hevur sent Høgna Hoydal skriv, har hann ger greitt, at 
endaligt uppskot um grundlóg ikki kann verða liðugt á nýggjárinum

Sosialurin skrivaði soleiðis 11. 
september í 2001:

Tíðarfreistin fyri grundlóg 
ararbeiðið kann ikki haldast, og tí 
verður endaligt uppskot um føroyska 
grundlóg ikki liðugt á nýggjárinum, 
soleiðis sum ætlanin hevur verið.

Hetta ger Jóan Pauli Joensen, for
maður í Grund lógarnevndini greitt 
í brævi til Høgna Hoydal, varaløg 
mann.

Sosialurin hevur umvegis keldur 
í grundlógararbeiðn um fingið 
kunnleika til innihaldið í brævinum.

Grundlógarnevndin hev ur sein
astu vikurnar við gjørt arbeiðið hjá 
nevndini. Allar partar í nevndini hava 
sagt sína hugsan um, hvussu grund
lógararbeiðið kann koma víðari, og 
hvat krevst fyri at fáa eitt endaligt 
uppskot um før oyska grundlóg.

Úrslitið av hesi viðgerð er greið. 
Grundlógarnevnd in metir seg 
ikki kunna gera uppskotið um før
oyska grundlóg liðugt í ár. Grund 
lógarnevndin kann heldur ikki lata 
landsstýrinum eitt fyribils uppskot 1. 
oktober, og nevndin hevur ikki stund
ir at skipa fyri almennum hoyringum 
í ár.

Gera status
Støðan í grundlógarar beiðnum 
hevur havt við sær, at formaðurin í 
nevnd ini, Jóan Pauli Joensen, hev
ur sent varaløgmanni, Høgna Hoy
dal, skriv, har hann biður varaløg
mann taka neyðugu stigini, nú tað 
er greitt, at tíðarfreistirnar, sum 

eru settar, kunnu ikki haldast.
Grundlógarnevndin ætlar at lata 

landsstýrinum eina statusfrágreiðing 
1. oktober, har nevndin eisini ætlar at 
koma við einum uppskoti um, hvørjir 
partar av grundlógaruppskotinum 
kunnu fáa endaliga nevnd arviðgerð 
í ár.

Langt á mál
Jóan Pauli Joensen heldur, at ar
beiðslagið í Grundlóg arnevndini 
hevur sum heild verið gott, men 

hann heldur samstundis, at ávísar 
broyt ingar kunnu gerast.

Arbeiðshátturin, sum er staðfestur 
í arbeiðssetninginum hjá nevndini, 
ger, at arbeiðið tekur langa tíð, og skal 
grundlógaruppskotið verða fakliga 
forsvarligt, samstundis sum roynt 
verð ur at f inna politiskar semjur í 
nevndini, er framvegis langt á mál.

Jóan Pauli Joensen held ur, at eitt 
uppskot um før oyska grundlóg kundi 
verið liðugt á nýggjárinum, um allir 
serfrøðingarnir vórðu keyptir leysir 

til arbeiðið, men hetta er óhugsandi. 
Tá verður heldur ikki roknað við, at 
almennu hoyringarn ar skulu gerast.

Løgtings og fólkatings val eru far
in at spøkja, og formaðurin í Grund
lógar nevndini heldur, at almennu 
hoyringarnar verða órógvaðar av val
stríði, um tær verða gjørdar í næstum.

Grundlógarnevndin vil nú hava 
at vita frá varaløg manni, hvat skal 
henda víð ari í málinum.

– Eg fari nú at finna út, hvør er fyri 
mær og hvør, ið er í móti mær í 
Sambandsflokkinum, síðani taki eg 
støðu til, hvussu míni við urskifti 
verða við Sambandsflokkin fram
yvir. Men eg stuðli framvegis sam
gonguni 100%

Soleiðis segði Johan Dahl, beint 
eftir at løgmað ur hevði koyrt hann 
frá sum landsstýrismann. Honum 
untist 20 dagar sum landsstýris
maður, og tað er tað stytsta, nakar 
hevur sitið sum landsstýrismaður.

– Eg havi staðfest, at flokkurin 
ikki stendur samdur aftan fyri meg, 
tí bæði Listbeth L. Petersen og Al
fred Olsen hava hava verið ímóti 
mær, tí má eg umhugsa støðu mína 
í flokkinum. Men eg veit, at veljarar 

mínir í Suðuroy standa aftan fyri 
meg, sigur Johan Dahl.

Frákoyrdi landsstýrismaðurin 
heldur tað vera sera óheppið, at tað 
eru fjølmiðlarnir, sum seta dags
skránna.

– Tað sum fyrigongur í fjølmiðlu
num í dag er ein konsekvent jagstr
an eftir sensasjón fyri at fella ein 
landsstýrismann. Tað er ikki ein 
spurningur, um tað er Johan Dahl 
ella Jóannes Eidesgaard ella ein 
triði ella fjórði, hetta hava vit sæð 
nú í nøkur.

– Hetta er ein ódámlig gongd, tí eg 
trúgvi ikki, at Jóannes Eidesgaard 
fær meiri frið í samgonuni, fyri tað 
um Johan Dahl ikki situr har. Vit 
kunnu bara bíða eftir, hvør verður 

tann næsti, sum kemur í vríggi 
maskinuna hjá fjølmiðlun um.

2004:
Johan Dahl koyrdu frá sum landsstýrismaður

Formaðurin í Grundlógarnevndini, Jóan Pauli Joensen, heldur tað verða óhugsandi, at 
endaligt uppskot um føroyska grundlóg kann verða liðugt á nýggjárinum

 Mær dámar ikki at ganga runt og svína 
fólk til, sigur Johan Dahl, sum ikki tímir 
at gera meira við málið og tær ákærur, 
ið feldu hann. Men hann vónar, at Inge 
Krause Jensen fer í rættin við málinum, 
so hann kann verða reinsaður


